
Abstract. The article presents opinions and considerations based on the specific features of prosecutorial control
over the implementation of the legislation on atmospheric air protection, legal foundations, the state of national
legislation and its analysis, and also draws conclusions regarding the relevance of ensuring prosecutorial control
in this area.

ATMOSFERA HAVOSINI MUHOFAZA QILISH QONUNCHILIGI IJROSI USTIDAN
PROKUROR NAZORATI

Rasulov Baxtiyor Shavkatovich
Huquqgni muhofaza qilish akademiyasi doktoranti

Annotatsiya. Maqolada Atmosfera havosini muhofaza qilish qonunchiligi ijrosi ustidan prokuror nazoratining
o‘ziga xos xususiyatlari, huquqiy asoslari, milliy qonunchilik holati va uning tahlili asosida fikr va mulohazalar
yuritiladi, shuningdek, ushbu sohada prokuror nazoratini ta’'minlash dolzarb ekanligi bilan bog‘liq xulosalar
qilinadi.

Kalit so‘zlar: atmosfera havosi, atrof-muhit, prokuror nazorati, gonun, konvensiya, muhofaza qilish.

DOI: https://doi.org/10.47390/SPR1342V519Y2025N21

KIRISH

Bugungi kunda atrof-muhitni muhofaza qilish, ekologik vaziyatni yaxshilash va tabiiy
resurslardan oqilona foydalanish dolzarb masalaga aylandi.

Konvensiyaning magsadi ekologiya, atrof-muhit va fuqarolarning sog‘lig‘iga salbiy ta’sir
ko‘rsatishi mumkin bo‘lgan qarorlarni qabul qilishda jamoatchilik ishtiroki bilan bog'liq
hamkorlikni tartibga solish, shuningdek, odil sudlovdan foydalanishni ta’'minlashdan iborat.

U davlat organlari va tashkilotlari tomonidan atrof-muhitning havo, atmosfera, suv va
tuproq kabi unsurlari to‘g'risida zarur axborotni keng jamoatchilik talabiga binoan taqdim
etishni, sohani rivojlantirishga qaratilgan dastur va rejalarni ishlab chigishda jamoatchilik
ishtirokini ta’'minlashni belgilaydi.

0‘zbekistonning mazkur Konvensiyaga qo‘shilishi ekologiya va atrof-muhitni muhofaza

qilish sohasida inson huquq va erkinliklarini munosib himoya qilishni ta’'minlash, ekologik
xavfsizlikka erishish bo‘yicha xorijiy hamkor davlatlar bilan birgalikdagi sa’y-harakatlarni

amalga oshirish, shuningdek, mamlakatning xalqaro maydondagi nufuzini yanada
yuksaltirishga xizmat qiladi.

Mamlakatimiz Prezidenti Shavkat Mirziyoyev o0z nutqida nafagat O‘zbekiston, balki
dunyodagi ko‘plab mamlakatlar iqlim o‘zgarishlarining salbiy ogqibatlarini yaqqol his
qilayotganini qayd etdi. Prezident 2025-yilni “Atrof-mubhitni asrash va ,yashil” iqtisodiyot yili”
deb e’lon qilib, hukumat yil nomida belgilangan eng muhim vazifalar bo‘yicha davlat dasturini
ishlab chiqishi belgilandi.

Ushbu dasturda “yashil” texnologiyalarni joriy etish, suvni tejash, ko‘kalamzor
hududlarni keskin ko‘paytirish, Orol fojiasining oqibatlarini yumshatish, chiqgindilar
muammosini hal qilish, eng muhimi, aholi salomatligini mustahkamlash kabi masalalar ustuvor
ahamiyat kasb etishi zarurligi ta’kidlandi.[1]

Tabiatning eng muhim va ajralmas qismi hisoblangan atmosfera havosini muhofaza
qilish kabi muhim masalalarga davlat darajasida katta e’tibor berilayotgani ham bu sohada
milliy qonunchilik va uning ijrosi bilan bog'liq vaziyatni chuqur o‘rganish va tahlil qilish
zarurligidan dalolat.

ADABIYOTLAR TAHLILI VA METODOLOGIYA

Atmosfera havosini muhofaza qilish sohasida mamlakatimizda O‘zbekiston Respublikasi
Konstitutsiyasi va qonunlari, “Tabiatni muhofaza qilish to‘grisida”gi qonuni, O‘zbekiston
Respublikasi “Atmosfera havosini muhofaza qilish to‘g'risida”gi qonuni, O‘zbekiston
Respublikasi Oliy Majlis qarorlari, O‘zbekiston Respublikasi Prezidentining qaror va
topshiriglari, Vazirlar Mahkamasining qaror va topshiriqlari, O‘zbekiston Respublikasi
Ekologiya, atrof-muhitni muhofaza qilish va iqlim o‘zgarishi vazirligining buyruq va
topshiriglari asosida ish olib boriladi.

Atmosfera havosini muhofaza qilish nafagat milliy qonunchilik, shuningdek, xalgaro
hujjatlar bilan ham amalga oshiriladi. Jumladan, O‘zbekiston Respublikasi 1993-yildan buyon
BMTning Iqlim o‘zgarishi to‘g‘risidagi hadli konvensiyasining (Nyu-York, 1992-yil may) a’zosi
hisoblanadi, ushbu Konvensiyaga Kioto protokoli 1998-yilda imzolangan va 1999-yilda
ratifikatsiya qilingan, Parij bitimi esa 2017-yilda imzolangan va 2018-yilda ratifikatsiya
qilingan, Ozon qatlamini himoya qilish bo‘yicha Vena konvensiyasi 1985-yil mart, Ozon
qatlamini buzuvchi moddalar bo‘yicha Monreal protokolining (MP) (16-sentyabr 1987-yil)
Pekin tuzatishi (dekabr 2002-yil) yurtimizda 2006-yil 31-oktyabr kuni ratifikatsiya qilingan.
Ushbu xalqaro hujjatlarni milliy huquq tizimiga tatbiq qilish uchun milliy dastur, konsepsiya va
hukumat qarorlari gabul gilingan.

O‘zbekiston Respublikasi hukumati ekologik holatni yaxshilash uchun har yili Atmosfera
havosini muhofaza qilish qonuniga o‘zgartishlar kiritib kelmoqda. Masalan, sanoatning
ifloslantiruvchi chiqgindilarini kamaytirish maqsadida yangi ekologik texnologiyalarni tatbiq
etish va ularga subsidiyalar ajratish haqida qonunlar gabul qilingan. Shuningdek, havoning
ifloslanishi va sanoat chiqgindilarining ahamiyatini kamaytirish uchun ekologik monitoringni
kuchaytirish zarurati ko‘rsatib o‘tildi.

Yuqorida keltirilgan barcha hujjatlarning qonuniy ijrosi va ijrosi ustidan nazorat
huqugni muhofaza qilish organlari, shu jumladan Prokuratura xodimlari zimmasiga
yuklatilgan. Chunki “Prokuratura to‘gTrisida”gi O‘zbekiston Respublikasi qonuniga
o‘zgartishlar va qo‘shimchalar kiritish haqida 9.08.2001-yildagi 257-1I-son qonunning 20-
moddasiga ko‘ra, Respublikamiz hududidagi barcha vazirliklar, idoralar, fuqarolarning o‘zini

o‘zi boshqarish organlari, jamoat birlashmalari, korxonalar, muassasalar, tashkilotlar hamda
vazirliklar va idoralarning harbiy qismlari, harbiy tuzilmalari, hokimlar va boshqa mansabdor
shaxslar tomonidan qonunlarning ijro etilishi, shuningdek ular tomonidan gabul gilinayotgan
hujjatlarning O‘zbekiston Respublikasining Konstitutsiyasi va qonunlariga muvofiqligi[2]
prokuror nazorat predmetining predmeti hisoblanadi.

Atmosfera havosini muhofaza qilish qonunchiligi ijrosi ustidan prokuror nazoratining
predmeti fagatgina yuqorida keltirilgan normativ-huqugqiy hujjatlar bilan cheklanib qolmaydi,
ya'ni turli idoraviy-normativ hujjatlar va ularning ijrosi ham bu sohadagi prokuror nazoratining
predmeti bo‘lishi mumkin.

Atmosfera havosini muhofaza qilish qonunchiligi ijrosi ustidan prokuror nazorati
predmeti O‘zbekiston Respublikasi Konstitutsiyasi, qonunlari, Prezident qaror va farmonlari,
hukumat qarorlarining qonuniy ijrosi va Ekologiya, atrof-muhitni muhofaza qilish va iglim
o‘zgarishi vazirining qarorlari, shuningdek, Bosh prokurorning sohaga oid buyrugqlari, tegishli
ekologiya tashkilotlarining mansabdor shaxslarining xatti-harakatlari va chigargan
hujjatlarining qonuniyligini ta’'minlashdan iborat.

Atmosfera havosini muhofaza qilish qonunchiligi ijrosi ustidan prokuror nazoratini
ta’'minlashda quyidagi normativ-huquqiy hujjatlardan foydalaniladi:

O‘zbekiston Respublikasi Prezidentining farmonlari: “Ekologiya va atrof-muhitni
muhofaza qilish sohasini transformatsiya qilish va vakolatli davlat organi faoliyatini tashkil
etish chora-tadbirlari” to‘g'risida, “O‘zbekiston — 2030” strategiyasi to‘g‘risida “2030-yilgacha
bo‘lgan davrda O‘zbekiston Respublikasining atrof-muhitni muhofaza qilish konsepsiyasini
tasdiglash” to‘g'risida, “2022 — 2026-yillarga mo‘ljallangan Yangi O‘zbekistonning taraqqiyot
strategiyasi” to‘g'risida, “O‘zbekiston — 2030” strategiyasi to‘grisida;

O‘zbekiston Respublikasi Prezidentining qarorlari: “Ekologiya, atrof-muhitni muhofaza
qilish va iglim o‘zgarishi vazirligi faoliyatini samarali tashkil etish chora-tadbirlari to‘g'risida
“Atrof-muhitni muhofaza qilish hamda ekologik nazorat sohasidagi davlat organlari faoliyatini
tashkil etish chora-tadbirlari” to‘g'risida;

O‘zbekiston Respublikasi Vazirlar Mahkamasining qarorlari: “Ekologik nazorat
sohasidagi normativ-huquqiy hujjatlarni tasdiqlash” haqida, “Davlat ekologik nazoratini
amalga oshirish tartibi” to‘grisidagi nizomni tasdiglash haqida, “Atrof-muhitga ta’sirni
baholash mexanizmini yanada takomillashtirish” to‘grisida, “Tabiatni muhofaza qilishni
ta’'minlashning iqtisodiy mexanizmlarini yanada takomillashtirish chora-tadbirlari” to‘g'risida;

O‘zbekiston Respublikasi Ekologiya, atrof-muhitni muhofaza qilish va iqlim o‘zgarishi
vazirining buyruqlari: “Atmosfera havosini ifloslantiruvchi manbalarni xatlovdan o‘tkazish
hamda unga tashlanayotgan ifloslantiruvchi moddalar miqdorini belgilash to‘g'risi”dagi
yo‘rignomani tasdiqlash haqida;

O‘zbekiston Respublikasining qonunlari: “Tabiatni muhofaza qilish” to‘g'risida,
“Ekologik ekspertiza” to‘g'risida “Ekologik nazorat to‘g'risida”, “Atmosfera havosini muhofaza
qilish to‘grisida”gi O‘zbekiston Respublikasi qonuniga o‘zgartish va qo‘shimchalar kiritish
hagida “Metrologiya to‘grisida”’gi O‘zbekiston Respublikasi qonuniga o‘zgartish va
go‘shimchalar kiritish haqida, “Huquqgbuzarliklar profilaktikasi” to‘g‘risida.

Prokuror nazorati o'z mohiyatiga ko‘ra, davlat hokimiyatining har qganday
gonunbuzarlikka qonunda belgilangan u yoki bu shaklda ta’sir ko‘rsatishi lozim bo‘lgan davlat
hokimiyati institutidir. Shuningdek, prokuror fugaroning huquqglari va erkinliklarini hamda

jamiyatning qonun bilan qo‘riglanadigan manfaatlarini himoya qilishni ta’'minlash magsadida
gonunda belgilangan huquqiy munosabatlar ustidan nazorat olib boradi. Shunday qilib,
prokuror nazorati davlatning fagat qonun asosida tashkil etiladigan va vazifasi
gonunbuzarliklarga qarshi kurashishdan iborat bo‘lgan faoliyati ekanligiga qaramay, uning
vazifalari jumlasiga Konstitutsiyada mustahkamlangan, biroq tarmoq qonun hujjatlarida
muayyanlashtirilmagan inson huqugqlarini buzish, kafolatlari qonunda aniq belgilab
qo‘yilmagan huqugqlarni buzish holatlariga qarshi kurash kiradi, deb qayd etishimiz mumkin.[3]

Yuqoridagi ma’lumotlarni o‘rganish va tahlil gilish davomida tadqiqot mavzusiga oid
empirik materiallar yig‘ish, analiz va sintez metodlaridan, shuningdek, qiyosiy-tahliliy
metodlardan foydalaniladi.

NATIJALAR VA MUHOKAMA

Prokuratura to‘grisida»gi O‘zbekiston Respublikasi Qonunining 5-bolimi 37-
moddalarida Prokuror nazorati hujjatlarining turlari ko‘rsatib o‘tilgan. Bularga quyidagilar
kiradi: Protest, qaror, tagdimnoma, ariza va ogohlantiruv prokuror nazorati hujjatlaridir.
Prokuror nazorati hujjatlariga huqugbuzarliklarning oldini olish va profilaktika qilish,
shuningdek qonun buzilishi, uning kelib chiqish sabablari va bunga imkoniyat yaratib
berayotgan shart-sharoitlarni bartaraf etish vositasi sifatida qaralmog‘i lozim. Prokuror
nazorati hujjatlarini tayyorlash mobaynida ulardan har birining o‘ziga xos bo‘lgan
xususiyatlarini farqlab olish zarur. Xususan, protest Kkeltiriladi, qaror qabul qilinadi,
taqdimnoma va ariza kiritiladi, ogohlantiruv e’lon qilinadi. Tayyorlangan har bir prokuror
nazoratining hujjati xususiyatiga ko‘ra nomlanishi (protest, tagdimnoma va hokazo),
prokuratura organlarida ish yuritish tartibiga amal qilingan holda sana qo'yilishi va
ragamlanishi lozim. Barcha prokuror nazorati hujjatlari bitta maqsadga, ya’ni:

- gonun buzilishining haqiqatan bartaraf etilishiga erishish, buzilgan huquqlarni tiklash
va qonunga zid bo‘lgan hujjatni bekor qilish;

- aniglangan gqonun buzilishining mazmunini tushuntirish;

- ularni bartaraf etish uslublari bo‘yicha yangi tavsiflar berish;

- aybdor shaxslar doirasini aniqlash va sodir etilgan qonunbuzarlikning xavflilik
darajasidan kelib chiqgan holda ularning javobgarlik (shu jumladan, moddiy) masalasini
belgilash;

- profilaktik ta’sir o‘tkazish va jamoatchilik fikrini shakllantirishga yo‘naltirilgan bo‘lishi
zarur. Har bir prokuror nazorati hujjatida buzilgan normativ- huquqiy hujjatning nomi va
talablari, gonun buzilishining kelib chiqish sabablari va bunga imkoniyat yaratib berayotgan
shart-sharoitlar, shunga yo‘l qo‘ygan shaxslar va ularning javobgarlik masalasi aniq aks
ettirilishi ushbu hujjatlarning huquqiy va mantiqiy asosini tashkil etadi. [4]

Fuqarolarning qonun bilan muhofaza qilinadigan muhim va asosiy huqugqlaridan biri —
fugarolarning atrof-muhit, tabiatga bo‘lgan huqugqlaridir. Bu borada Bosh prokuror barcha
prokurorlardan tabiatni muhofaza qilishga qaratilgan qonunchilikni bajarilishi ustidan nazorat
qilishni kuchaytirish, tabiat boyliklarini saqlashni ta’'minlashda qishloq xo‘jaligi tasarrufida
bo‘lgan yerlarni izdan chiqgarishga, o‘'rmon boyliklari, hayvonot dunyosining yo‘qotilishiga,
atrof-muhitning ifloslanishiga qarshi kurash choralari yuzasidan belgilangan qonunlarning
go‘llanishi ustidan doimiy nazoratni o‘rnatish muhim vazifa ekanligini 0z buyrug‘ida ko‘rsatib
o‘tgan. Prokuror nazorati predmeti fuqarolarimizning sog'lig'iga, tabiatga nisbatan
huqugbuzarliklarga qarshi qaratilishi, huqugbuzarliklarni o‘z vaqtida bartaraf etishga

qaratilishi  lozimligi, atrof-muhitni sog‘lomlashtirish, insonlarning hayot sifatini
yomonlashtiradigan ekologik huquqgbuzarliklardan ogohlantirish ishlarini kuchaytirilishi
lozim. Ko‘rib chigilayotgan masala yuzasidan ham O‘“zbekiston Respublikasi Bosh
prokurorining «Fugarolarning huquq va erkinliklari, jamiyat va davlat manfaatlarini himoya
qilish yuzasidan prokurorlik faoliyatini samaradorligini oshirish to‘grisida»gi yuqorida
ta’kidlangan buyruq mazkur soha bo‘yicha ham sohaviy normativ hujjat hisoblanadi.[5]

Atrof-muhit va atmosfera havosini muhofaza qilish qonunchiligi ustidan prokuror
nazoratining o‘ziga xos jihatlari:

- Atrof-muhit va atmosfera havosini muhofaza qilish sohasiga oid maxsus qonun

hujjatlari va idoraviy hujjatlarning ijrosi va nazoratini qamrab olish;

- Atrof-muhit va atmosfera havosini muhofaza qilish sohasidagi davlat tashkilotlari
bilan hamkorlikda ishlash;

- Atrof-muhit va atmosfera havosini muhofaza qilish bilan bog‘liq fugarolarning va
davlat manfaatlarini himoya qilish;

- Atrof-muhit va atmosfera havosini muhofaza qilish mansabdor shaxslarining
gonuniy faoliyatini nazorat qilish.

- Atrof-muhit va atmosfera havosini muhofaza qilish bilan bog‘liq qonun buzilish
holatlarini bartaraf etish, ekologik huqugbuzarliklarni oldini olish va ularni
nazoratini amalga oshirish.

Prokuror nazorati hujjatlari aniq shaxslarga hamda muayyan faktlarga qaratilgan
bo‘ladi. Nazorat hujjatlari bevosita aniq qonun buzilishlarini, ularni kelib chigish sabab va
shart-sharoitlarini bartaraf etishga yo'naltirilgan bo‘lishi kerak. Hujjatlarda Kkeltirilgan
ma’lumotlar nafaqat o‘rnatilgan qonuniy tartibda bo‘lishi, balki ularni tegishli tartibda to‘g‘ri
rasmiylashtirish qonuniylikni mustahkamlashni, shaxs huquq va erkinliklari himoyasini
ta’'minlaydi.[6]

O‘zbekiston Respublikasi uchun ekologik xavfsizlikni ta’'minlash, tabiiy resurslardan
samarali foydalanish va jamiyatning barqgaror rivojlanishini qo‘llab-quvvatlash juda muhimdir.
Buning uchun O‘zbekiston Respublikasi hukumati tomonidan atmosferaning ifloslanishini
kamaytirish va prokuratura tizimini samarali ishlatish yo‘nalishida bir gancha qonunlar qabul
qilingan va ularga o‘zgartishlar kiritilgan.

Atmosfera havosini muhofaza qilish, mamlakatning ekologik holatini yaxshilash va aholi
salomatligini ta’'minlash uchun juda muhim hisoblanadi. O‘zbekiston Respublikasining 1996-yil
27-dekabrdagi “Atmosfera havosini muhofaza qilish to‘g'risida”gi qonuni, ushbu sohadagi
asosiy huquqiy asoslarni belgilab bergan. Ushbu qonun, shuningdek, atmosferaning
ifloslanishini kamaytirish, sanoat chiqindilari va transport vositalarining zararli gazlar
chiqarishini nazorat qilish, ekologik xavfsizlikni ta’'minlash va aholi salomatligini himoya qilish,
atmosferaga zararli moddalar chiqarishni kamaytirish uchun texnologik yangiliklarni tatbiq
etishni ta’minlaydi.

Ushbu qonunlarning ijrosi va uning ijrosini amalga oshiruvchi davlat tashkilotlari
mansabdor shaxslarining qonuniy harakatlarini nazorat qilish hududlardagi tegishli
prokuratura organlari xodimlarning atrof-muhit va atmosfera havosini muhofaza qilish
gonunchiligi ijrosi ustidan prokuror nazoratini tashkil etishdagi asosiy vazifasi hisoblanadi.

Ekolog olimlar, “Mamlakat iglim bo‘yicha Parij bitimini imzoladi va issigxona gazlari
chigindilarini kamaytirish bo‘yicha milliy harakat dasturini qabul qildi, O‘zbekiston quyosh va

shamol energiyasi kabi qayta tiklanadigan energiya manbalaridan foydalanishni
kengaytirmoqda. Masalan, Markaziy Osiyoda 100 megavatt quvvatga ega birinchi quyosh elektr
stansiyasi qurildi, daraxt ekish va shahar bog‘larini barpo etish ishlari olib borilmoqda va
shaharlarda havo ifloslanishiga qarshi kurash choralari korildi”[7] — deya ta’kidlaydi.

O‘zbekiston hukumati ekologik holatni yaxshilash uchun har yili Atmosfera havosini
muhofaza qilish qonuniga o‘zgartishlar kiritib kelmoqda. Masalan, sanoatning ifloslantiruvchi
chigindilarini kamaytirish maqgsadida yangi ekologik texnologiyalarni tatbiq etish va ularga
subsidiyalar ajratish hagida qonunlar qabul qilingan. Shuningdek, havoning ifloslanishi va
sanoat chiqindilarining ahamiyatini kamaytirish uchun ekologik monitoringni kuchaytirish
zarurati ko‘rsatib o‘tildi.

Prokurorlik nazorati hujjatlarining qo‘llanish ko‘lami yildan-yilga ortib borayotganligi
jamiyatda qonuniylikning qoniqarsiz holati bilan birga, ayni vaqtda prokuror nazoratiga
bo‘lgan ehtiyojning haqiqiy zaruratini ko‘rsatmoqda.[8]

Prokuratura tizimi davlat organlarining, shu jumladan, ekologik holatni nazorat qilishda
muhim rol o‘ynaydi. O‘zbekistonning “Prokuratura to‘grisida”gi qonuniga kiritiladigan
o‘zgartishlar asosida, prokuratura organlarining faoliyati yanada samarali tashkil qilinishi,
ayniqsa ekologik holatni nazorat qilish bo‘yicha bir necha takliflarni ilgari surish mumkin.

Prokuratura organlarining fuqarolarning ekologik huquglarini himoya qilishdagi
ishtiroki kuchaytirish;

Ekologik xatarlarga qarshi kurashish uchun huquqni muhofaza qilish organlarida yangi
huquqiy mexanizmlar ishlab chiqish;

Prokuratura organlarining atrof-muhitni muhofaza qilish tashkilotlari bilan izchil
hamkorligini, shuningdek, maxsus ekologik nazoratni amalga oshiruvchi tashkilotlarning
gonuniy harakatlari ustidan prokuror nazoratini tashkil etish chora-tadbirlari aniq ko‘rsatish
zarur;

Prokuraturaga davlat va jamoat tashkilotlari bilan hamkorlikda ekologik jinoyatlarga
qarshi kurashish, shuningdek, ekologik qonunlar ijrosini samarali nazorat qilishda zaruriy
imkoniyatlarni yaratish;

Prokuratura organlariga ekologik jinoyatlar bo‘yicha tergov va surishtiruv ishlarini
nazorat qilishda aniq ko‘rsatmalar berishi, shuningdek, ekologik jinoyatlar bo‘yicha
prokuratura xodimlarining sud ishlarida ishtiroki kabi masalalari yoritilishi zarur.

XULOSA

Atmosfera havosini muhofaza qilish va prokuratura faoliyatining takomillashuvi,
O‘zbekistonning ekologik muammolarini hal etish va jamoat xavfsizligini ta’'minlashda muhim
gadamdir. Atmosfera havosini muhofaza qilish qonunchiligi ustidan samarali prokuror
nazoratini tashkil qilish fuqarolarning qonun bilan himoyalangan ekologik huquqlarini
ta’'minlash, mamlakatning ekologik xavfsizligini mustahkamlash, aholi salomatligini himoya
qilish, tabiatni muhofaza qilish va davlat organlarining samarali faoliyat yuritishiga yordam
beradi.

